
Madrid/Frankfurt am Main, Iberoamericana/Vervuert, 2018, 500 p.

O interesante libro Léxico dialectal y lexicografia en la Iberorromania consta de 500 péaxinas e editdrono na
prestixiosa editorial Iberoamericana/Vervuert Maria Alvarez de la Granja e Ernesto Gonzilez Seoane.
Ambos a dous, profesores na Universidade de Santiago de Compostela e especialistas recofiecidos en léxico
galego e lexicografia galega, asinan a introducion (pp. 9-21), que consta de dous apartados: “El Iéxico dialectal
y la lexicografia” e “Estructura y contenido del volumen”.

A obra presenta unha vision global da presenza e do tratamento do Iéxico dialectal na lexicografia ibe-
rorromanica e para iso ten en conta diias vertentes complementarias: a producion lexicografica dialectal e os
dicionarios xerais.

O libro dividese en tres apartados: “Estudos tedrico-metodologicos” (que conta con cinco estudos), “His-
toriografia de la dialectologia dialectal” (formado por once traballos) e “El Iéxico dialectal en los diccionarios
generales” (composto por seis subapartados).

Carolina Julia Luna realiza no primeiro capitulo (pp. 25-51) un percorrido histdrico polas correntes teo-
ricas e metodoloxicas no estudo do 1éxico dialectal iberorromanico. A autora focaliza o cambio que supuxo a
chegada da xeografia lingiiistica. Despois de comentar as caracteristicas das investigacions dialectais anterio-
res a esta corrente, a cal xurdiu a finais do século xix, octipase de analizar os métodos da xeografia lingiiistica
e préstalle moita atencion 6s atlas lingiiisticos e 6 metodo Palabras e cousas, que centra o estudo dialectal no
léxico. Por ultimo, a autora destaca que a xeografia lingiiistica foi un alicerce importante para os estudos da
motivacion 1éxica e a semantica cognitiva.

O segundo capitulo “Tendencias actuales en la investigacion del léxico dialectal” (53-76) complementa a
contribucion anterior e realizdrono Hiroto Ueda e Antonio Ruiz Tinoco. O traballo mostra os métodos mais
novedosos na investigacion léxica e céntrase nos dicionarios dialectais e nas enquisas interurbanas, que ache-
gan datos diferentes 6s da xeolingiiistica. Tamén se analizan algiins dos novos métodos.

O capitulo “La lexicografia dialectal: aspectos tedricos, metodologicos y tipoldgicos” (pp. 77-100), ela-
borado por Alejandro Fajardo, serve de marco para os capitulos do segundo apartado do volume e nel
analizanse as bases tedricas e os diferentes métodos que usan os dicionarios dialectais do espafiol. Despois
de analizar, entre outras cousas, as fontes dos dicionarios, os criterios de seleccion (diferencia, contrastivi-
dade e coincidencia), as informacions historicas e etimoloxicas, a marcacion diasistematica e as definicions
vocabulares, termina realizando unha tipoloxia da lexicografia dialectal baseandose en seis criterios tedricos
e practicos.

A seguinte contribucion (pp. 101-119) ¢ de Juan Gutiérrez Cuadrado e constitie un marco xeral para o
terceiro bloque do volume, que estuda o léxico dialectal nos dicionarios xerais. O autor analiza a relacion entre
os dialectalismos e os dicionarios xerais monolingiies e as teorias lingiiisticas en tres etapas: dende o século
XVvii ata o estruturalismo, o estruturalismo e a época actual. No traballo tamén hai reflexions sobre a dificultade
de definir e aplicar o concepto de /ingua estandar, sobre as razons que levan a realizar obras de lexicografia
dialectal e sobre a introducion de dialectalismos nos dicionarios xerais e a maneira de marcalos.

O primeiro apartado cérrao Klaus Zimmermann cun capitulo titulado “Lexicografia diferencial y lexi-
cografia integral” (pp. 121-144). Despois de trazar un panorama histdrico con revisions conceptuais e cunha
reflexion sobre o dicionario como discurso, Zimmermann distingue entre dicionarios diferencias (que se diri-
xen a lectores lingiiistas) e dicionarios integrais (que se redactan para consulta de falantes dunha variedade)
e dalle prioridade metodoloxica 6s dicionarios integrais (que deben basearse en corpus) sobre os dicionarios
diferenciais (que, para el, se deben realizar sobre os dicionarios integrais).

José Luis Aliaga abre o segundo bloque do libro cun capitulo (pp. 147-161) sobre a lexicografia dialectal
do aragonés no contexto da lexicografia dialectal hispanica. O autor destaca que, a partir dos anos 70 do século
xX, moitos dicionarios insértanse no contexto de debate sobre a normalizacion do aragonés e o intento de que
o aragonés deixe de estar subordinado ¢ castelan. No entanto, segundo o autor, persiste o problema de que o
aragonés carece dun modelo padron asumido maioritariamente.

Os dous editores deste volume (Maria Alvarez de la Granja e Ernesto Gonzalez Seoane) octpanse de
ofrecer no seguinte capitulo (pp. 164-185) unha revision historiografica da lexicografia dialectal do galego que
vai dende os precursores do século xviii ata os proxectos innovadores de principios do século xxi. Ademais
establecen unha periodizacion centrandose nos traballos mais relevantes e acaban cunha reflexion final, que
inclue as tarefas pendentes da tradicion lexicografica estudada.

Francisco M. Carriscondo Esquivel analiza o traballo feito e o que queda por facer na lexicografia an-
daluza. Para el podese aproveitar mellor o realizado ata agora e compre no futuro levar a cabo proxectos ben
desenados metodoloxicamente e de corte sincronico e diferencial.

Da lexicografia diferencial canaria (pp. 205-228) octpase Dolores Corbella Diaz. A autora realiza unha
presentacion, describe as obras mais importantes dos séculos xix e xx e remata destacando a publicacion do
Tesoro lexicogrdfico del espariiol de Canarias (1992) e de obras posteriores que recolleron o 1éxico actual de
todas as illas asi como a documentacion histérica del.

José Antonio Gonzalez Salgado expon no seu capitulo (pp. 229-246) que a lexicografia estremefia non
empezou ata principios do século xx e que a maioria dos repertorios non se publicaron ata os ultimos trinta
anos. Por isto presenta os estudos realizados en funcion do seu alcance: dicionarios xerais, repertorios lexico-
graficos locais e comarcais e vocabularios de monografias dialectais e doutros estudos. Finaliza cunha valora-
cion da lexicografia estremeiia e nela sublifia que a publicacion do Tesoro léxico de Extremadura, que se atopa
na ultima fase de realizacion, permitira perfilar mellor as areas léxicas da rexion, delimitar os constituintes
historicos do 1éxico estremefio e observar a configuracion de campos semanticos.

José Carlos Huisa Téllez ofrece unha vision xeral da historia da lexicografia do espafiol de América (pp
247-266). Os inicios desta lexicografia estan no século xvi coas glosas enciclopédicas dos indixenismos e cos
dicionarios das linguas indixenas elaborados por misioneiros. Para Huisa, a lexicografia hispanoamericana
nace de verdade no século xix e presenta certa renovacion a partir da década de 1970 co proxecto de Augsburgo
e co dicionario integral de Lara sobre o espafiol de México.

Aparecida Negri Isquerdo presenta un panorama historico dos estudos lexicograficos de caracter rexional
sobre o Iéxico do portugués do Brasil (pp. 267-289). A autora tamén discute os conceptos de brasileirismo/
rexionalismo e de dicionarios rexionais/dialectais. A continuacion ofrece datos do DDB (Dicionario Dialectal
Brasileiro), ainda en fase inicial de realizacion e que ten como base o corpus do Atlas Lingiiistico do Brasil
(ALiB). Finalmente, destaca a importancia para os dicionarios dialectais do Tesouro do léxico patrimonial
galego e portugués.

No seguinte capitulo (pp. 291-307) Janick Le Men Loyer céntrase nas obras mais destacadas da biblio-
grafia dialectal de parte da area leonesa (Ledn, Zamora e Salamanca) desde finais do século xix ata principios
do século xx. A autora destaca o impacto que supuxo a publicacion en 1906 de El dialecto leonés de Ramon
Menéndez Pidal para que se fixesen moitos estudos dialectais desta area. Ademais, tamén pon en valor a im-
portancia da documentacion medieval leonesa, publicada en Index Verborum.

Maria Pilar Perea Sabater traza un panorama das achegas lexicograficas do cataldn que incorporan in-
formacions diatopicas (pp. 309-328). O periodo de eclosion de dicionarios dialectais foi o século xix pero xa
dende o século xv houbo mostras de lexicografia dialectal ocultas en obras que tifian outros fins. O fito mais
importante destra tradicion lexicografica ¢ o Diccionari catala-valencia-balear (DCVB), concebido por Anto-
ni Alcover a finais do século xix e publicado no século xx (1930-1962). Esta obra combina diacronia e sincro-
nia e usa datos orais e escritos. Finalmente, a autora analiza a presenza de informacion dialectal en dicionarios
xerais dos séculos xx e xxi.

O seguinte estudo (pp. 329-347) de Isabel Almeida Santos trata sobre a lexicografia dialectal do portugués
europeo. A autora comeza por comentar a aparicion de formas Iéxicas desviantes nos glosarios do século xvi.
A continuacion, a autora analiza o tratamento dado a tales formas, especialmente as dialectais, nos dicionarios
do século xviii e xix. A lexicografia dialectal portuguesa nace propiamente no século xix da man do dialectolo-
go Leite de Vasconcelos. Amais, Santos pon de relevo a importancia dos traballos de Paiva Boléo, de Lindley
Cintra e do proxecto Tesouro do léxico patrimonial galego e portugués.

O 1ultimo capitulo do segundo apartado titulado “Lexicografia dialectal del asturiano” (pp. 349-365) fixoo
Xulio Viejo Fernandez. Tras falar das orixes da lexicografia asturiana entre os séculos xvi e Xix, o autor anali-
za as obras lexicograficas da primeira metade do século xx. Estas son de tres tipos: continuadoras da tradicion
anterior, baseada en textos escritos e literarios; traballos de campo de corte pidaliano e traballos seguidores
do método Palabras e cousas. Posteriormente, o autor comenta os vocabularios das monografias dialectais da
segunda metade do século xx, os vocabularios independentes das ultimas décadas e os dicionarios dialectais
asturianos de caracter xeral.

Germa Colon Domeénech abre o terceiro apartado do volume coa contribucion “Dialectalismos en la lexi-
cografia catalana” (pp. 369-387). O autor comeza o seu estudo con obras da Idade Media e destaca o dicionario
catalan-latin Liber Elengantarium (1489) de Joan Esteve. Despois comenta obras do Renacemento, do século
xvii e do século xviii. O esplendor lexicografico do século xix analizao cunha organizacion xeografica (Cata-
lufia, Valencia, Baleares). Termina estudando tres obras do século xx: o Diccionari catala-valencia-balear de
Alcover/Moll, o Diccionari general de la lengua catalana de Fabra e as dtas edicions do Diccionari do Institut
d’Estudis Catalans.

O capitulo “El Léxico dialectal del espaiiol de Espafia en los diccionarios generales” (pp. 369-412) firmao
Carlos Garriga Escibano. O autor analiza o 1éxico dialectal no Diccionario de la lengua espariola da RAE
(2014), o Diccionario de uso del espariol de Maria Moliner en duas edicions (1966-1967; 2007), o Diccionario
del espaniol actual de Manuel Seco et alii ¢ o Clave. Ademais repasa outros dicionarios, que non incluen este

tipo de informacion. Concliie pedindo unha maior colaboraciéon entre lexicografia e dialectoloxia para conse-
guir un mellor tratamento das palabras dialectais nos dicionarios xerais.

José Carlos Huisa Téllez ocupase do seguinte capitulo (“El léxico regional en la lexicografia hispanoa-
mericana”, pp. 413-438). Despois dunha introduciéon sobre conceptos tedrico-conceptuais e metodoloxicos,
analiza, seguindo a division en catro etapas da lexicografia hispanoamericana, o 1éxico rexional de obras consi-
deradas xerais dun pais, dunha rexion ou de toda América hispana. A segunda etapa comprende os dicionarios
de provincialismos posteriores 4 independencia e a primeira comeza no século xviii. A terceira etapa ilstraa
coa analise de dous dicionarios (o de Malaret e o de Santamaria) da primeira metade do século xx e a cuarta
etapa, posterior a 1970, comprende obras diferencial-contrastivas como o proxecto de Augsburgo e obras de
lexicografia integral como o Diccionario del Espariiol de México (DEM).

Na seguinte contribucion (pp. 439-457), Clotilde de Almeida Azevedo Murakawa analiza o procede-
mento léxico seguido polos dicionarios xerais de lingua portuguesa Aurélio e Houaiss e chega a conclusion
de que o 70% das palabras seleccionadas coinciden nos dous dicionarios. Previamente, Murakawa sinalou que
a marcacion dialectal da lexicografia portuguesa comezou no século xviii con Raphael Bluteau e acentuouse
cando Brasil se independizou en 1822. A autora traza un panorama das obras lexicograficas do século xix e xx
que recollen brasileirismos e que foron aproveitadas polos dicionarios Aurélio e Houaiss.

Maria Dolores Sanchez Palomino ¢ a autora do capitulo “ El Iéxico dialectal en el Diccionario de la Real
Academia Gallega” (pp. 459-475). Tras explicar o funcionamento no Dicionario da Real Academia Galega
(2012) con respecto 6 tratamento dos dialectalismos, analiza a informacion que se transmite sobre estes na
obra indicada. A autora comenta algunhas das consecuencias do tratamento dado 6 Iéxico dialectal, que non se
presenta como marca pero si se da nas definicions, exemplos ou observacions e pensa que se debe elaborar un
dicionario xeral dialectal debido a que se conta con informacion suficiente para iso.

No ultimo capitulo do volume Jodo Saramago analiza en catro dicionarios de referencia do portugués
europeo vinteoito voces, orixinarias do Mifio e as Beiras, do Supplemento que Raphael Bluteau engadiu 6 seu
Vocabulario portuguez e latino (1712-1728). O seu obxectivo é comprobar a pervivencia e a distribucion dia-
lectal de tales palabras con posterioridade 6 seculo xviii. Para iso tamén tivo en conta un articulo de Leite de
Vasconcelos sobre o Supplemento e o material 1éxico recollido para o ALEPG. O autor conclue que os distritos
do norte e do centro-norte son os que mantefien na actualidade mais palabras das vinteoito estudadas por el.

En definitiva, esta obra, elaborada por recofiecidos especialistas das siias materias, ¢ de obrigada lectura
para os lingiiistas, para os romanistas e para os especialistas en lexicografia e dialectoloxia iberorromanica,
xa que fai reflexionar sobre os aspectos tedrico-metodoloxicos da lexicografia estudada, ofrece unha reflexion
critica e ben fundamentada sobre a historiografia da lexicografia dialectal iberorromanica e formula propostas
e proxectos de renovacion dos métodos de traballo da lexicografia tradicional.

